
Pennod 5: Diogel


Chapter 1: Leadership


Matrics 5.4: Diogelu
  
Cwmpas  
Beth sydd yn y matrics hwn? 
Diogelu Plant
Arweinydd diogelu
Hyfforddiant
Dysgu o Adroddiadau Adolygiadau Ymarfer Plant
Grwpiau cymorth cymheiriaid diogelu

Ddiogelu Oedolion Agored i Niwed
Cydweithredu ag asiantaethau eraill i ddiogelu oedolion rhag niwed, camdriniaeth ac esgeulustod.
Cyfrinachedd
Diogelu Data 
Deddfwriaeth Galluedd Meddyliol.

Beth sydd ddim yn y matrics hwn? 
Mae Caniatâd a Hebryngwyr ym Mhennod 10

Cwestiynau Allweddol i'w hystyried ar gyfer y Matrics hwn 
Sut i wybod a yw meddyg teulu a enwir sydd yn arweinydd diogelu ar gyfer y practis yn cyflawni ei rôl?
A yw'r hyfforddiant a wnaed gan y meddyg teulu a enwir fel Arweinydd diogelu ar gyfer y practis yn ddigonol i fodloni canllawiau Dogfen Rhyng-golegol y GMC ac wedi ei ddiweddaru? 
Mae angen hyfforddiant diogelu lefel 3 ar y tîm clinigol (gan gynnwys meddygon teulu, y rhai sy’n hyfforddi i fod yn feddygon teulu, nyrsys practis, parafeddygon, gweithwyr proffesiynol perthynol i iechyd, fferyllwyr a phob cydymaith meddygol). Mae'r canllawiau'n argymell y dylai rhywfaint o hyn fod o natur gyfranogol, yn hytrach na'n gyfan gwbl o natur ar-lein. Sut i sicrhau bod aelodau'r tîm clinigol yn bodloni'r canllawiau hyn a argymhellir? 
A oes gan yr holl staff dystiolaeth o hyfforddiant Diogelu perthnasol wedi ei ddiweddaru? 
Pan fydd Adroddiad Adolygiad Ymarfer Plant, i amgylchiadau marwolaeth plentyn, yn cael ei gyhoeddi gan fwrdd diogelu rhywle yng Nghymru, a yw’r arweinydd diogelu yn adolygu'r adroddiad ac yn nodi gwersi, ac yn eu rhannu gyda thîm y practis?
Mae’r RCGP yng Nghymru yn cefnogi grwpiau cymorth cymheiriaid diogelu, naill ai'n lleol os yw ar gael, neu’n rhithwir gan ddefnyddio porth arweinyddiaeth AaGIC Gwella. A yw tîm y practis yn cymryd rhan?

Hunanasesiad ar lefel 1 ar gyfer y matrics hwn 	
				 
Mae Lefel 1 pob matrics yn darllen fel a ganlyn: - 					 
[bookmark: _Hlk161925603]Lefel 1:  Dim sicrwydd. Ni all y Practis ddangos bod y Practis wedi cyflawni unrhyw un o'r lefelau eraill, ond mae'r Practis yn gweithio tuag ato.

Sylwch fod geiriad y lefel hon yn parhau'n uchelgeisiol. Dewiswch y lefel hon os nad ydych yn gallu bodloni'r meini prawf ar gyfer lefel 2. 
 
Beth i'w ddangos i hunanasesu fel lefel 2 ar gyfer y matrics hwn? 
 
[bookmark: _Hlk161925583][bookmark: _Hlk161926168]Lefel 2: Sicrwydd Cyfyngedig. Gall y Practis ddangos rhai elfennau o broses (e.e. fframwaith, rhestr wirio, polisi neu brotocol, hyfforddiant staff, cynllun, mesurau, arweinydd practis a enwir ar gyfer y prosiect), ond nid yw’r Practis wedi cwblhau cylch eto.

  Gallai enghreifftiau (nid rhestr gynhwysfawr) sy’n bodloni hunanasesiad lefel 2 gynnwys: 
Diogelu– yn gallu cadarnhau bod yr holl feddygon teulu yn y practis wedi ymgymryd â hyfforddiant diogelu lefel 3 sy'n briodol i'w statws meddyg teulu a'u bod wedi cadarnhau bod hyn wedi cael ei drafod mewn arfarniadau meddygon teulu blynyddol. Fodd bynnag, yn cydnabod bod angen i'r holl staff sy'n gweithio yn y practis gael o leiaf hyfforddiant diogelu lefel 1 ac nad ydynt eto wedi datblygu system i sicrhau y gall hyn gael ei adolygu yn flynyddol. 
Diogelu – Gall gofnodi bod darpariaeth o fewn cynlluniau swyddi ar gyfer hyfforddiant diogelu ar gyfer oedolion a phlant yn cael ei chyflawni o fewn amser hyfforddiant a ddiogelir. Fodd bynnag, heb weithio allan eto sut i ddarparu hyfforddiant i recriwtiaid newydd i'r practis.
Diogelu– Nid oes unrhyw gymorth cymheiriaid diogelu clwstwr/ardal leol, ond mae'r tîm clinigol yn awyddus i gefnogi un. Heb lwyddo i gysylltu â'r RCGP am gyngor eto. 

 Gallai dogfennau i gefnogi enghreifftiau o'r fath gynnwys rhaglenni sefydlu ar gyfer recriwtiaid newydd i'r practis, cynlluniau swyddi, cynnal rhaglenni hyfforddi, taenlenni diweddaru hyfforddiant, cofnodi DDdAau, cofnodion cyfarfodydd a sesiynau dysgu, ac ati. 
 
DS:  Nid yw hunanasesiad Lefel 2 yn gofyn bod pob un o'r pynciau a restrir uchod o dan Cwmpas, na'r dogfennau/elfennau a nodir uchod o dan enghreifftiau, wedi cael sylw llawn. Mater i'r practis yw ystyried pa mor gynhwysfawr i fynd i'r afael â'r rhain ar gyfer lefelau aeddfedrwydd uwch hunanasesiadau.  
 
Beth i'w ddangos i hunanasesu fel lefel 3 ar gyfer y matrics hwn? 
 
[bookmark: _Hlk161928353][bookmark: _Hlk161925622]Lefel 3: Sicrwydd Rhesymol. Gall y Practis ddangos bod y Practis wedi cwblhau cylch dysgu fel practis a gwneud newidiadau i brosesau o ganlyniad i hynny.

Gan ddechrau gyda'r hunanasesiad lefel 2, yna mae'n dilyn y byddai gwneud gwerthusiad, ac yna myfyrio a gweithredu arno, yn galluogi hunanasesu fel lefel 3. Gallai'r gwerthusiad fod yn archwiliad neu’n gylch dysgu fel CGAG, archwiliad clinigol, prosiect gwella ansawdd, neu DDdA gyda chynllun gweithredu wedi'i gwblhau. 
 
Os yw'r broses yn cynnwys adolygu'r newidiadau hynny flwyddyn ar ôl blwyddyn ac yn ymdrin ag ystod eang o bolisïau ac yn cynnwys y tîm ehangach, yna ystyriwch hyn fel un sy'n bodloni lefel 4.  
 
Gallai enghreifftiau (nid rhestr gynhwysfawr) sy’n bodloni hunanasesiad lefel 3 gynnwys: 
Diogelu –gallu cofnodi bod holl staff y practis, gan gynnwys staff y dderbynfa, wedi cael hyfforddiant diogelu ar gyfer oedolion a phlant, i'r lefelau sy'n briodol ar gyfer eu statws proffesiynol. Mae prosesau ar waith i sicrhau bod y cofnodion hyfforddi wedi eu diweddaru. Mae un o'r meddygon teulu hefyd wedi mynd ati i ddatblygu dull o asesu'r dysgu yn y tîm felly gallant anelu at OHLlCP lefel 4 rywbryd yn y dyfodol - gan alluogi cadarnhad o effaith hirdymor hyfforddiant diogelu ar draws y practis. 
Diogelu – Wrth holi meddygon teulu am eu hyfforddiant lefel 3 ar gyfer diogelu, darganfyddir bod y rhan fwyaf ohonynt wedi bodloni eu gofynion hyfforddi trwy gwblhau cyrsiau ar-lein ar gyfer eu harfarniadau meddygon teulu. Yn ymwybodol bod canllawiau'n argymell y dylai meddygon teulu sydd angen hyfforddiant lefel 3 gynnwys hyfforddiant wyneb yn wyneb, cyfranogol i'w rhaglenni hyfforddi, maent wedi cytuno i ystyried hyn ar gyfer eu blwyddyn arfarnu nesaf. 
Diogelu –Mae'r arweinydd diogelu wedi gweithio gyda RCGP Cymru ac wedi sefydlu grŵp cymorth cymheiriaid diogelu lleol. Cafwyd y cyfarfod cyntaf gydag adborth da, a fydd yn cael ei ddefnyddio i wella agenda a gweinyddu’r cyfarfodydd yn y dyfodol.
Diogelu –Mae’r arweinydd diogelu wedi darllen a myfyrio ar Adolygiad Ymarfer Plant Logan Mwangi gan Fwrdd Diogelu CTM (gweler cyfeiriadau). Mae'r arweinydd wedi nodi gwersi ar gyfer y practis ac wedi eu trafod yng nghyfarfod y practis ac mae cynllun gweithredu wedi'i gytuno.

Gallai dogfennau i gefnogi enghreifftiau o'r fath gynnwys: 
Cofnodion hyfforddiant
Methodoleg ar gyfer asesu parhad yr hyn a ddysgwyd.
Cofnodion cwblhau hyfforddiant cyfranogol. 
Adroddiad DDdA a chofnodion cyfarfod lle cafodd ei drafod gyda chamau gweithredu’n cael eu cofnodi. 
Cynllun addysg/dysgu y practis yn deillio o DDdA. 
Crynodebau o adborth o arolygon staff, a chynlluniau gweithredu sy'n deillio ohonynt 
CGAG, archwiliad clinigol, prosiect gwella ansawdd 
 
Beth i'w ddangos i hunanasesu fel lefel 4 ar gyfer y matrics hwn? 
[bookmark: _Hlk161915653][bookmark: _Hlk161923824]Lefel 4: Sicrwydd Sylweddol. Gall y Practis ddangos bod tîm y practis yn gweithio gyda system fonitro effeithiol, gyda chylchoedd dysgu lluosog ar draws ehangder y matrics.

Myfyrio ar 
lefel 2 yn benderfyniad i weithredu newid, ond heb werthusiad 
lefel 3 yn newid ar waith gyda gwerthusiad wedi'i gofnodi 
lefel 4 fyddai fod newid wedi ei weithredu gyda thystiolaeth o werthusiad dro ar ôl tro a chyfranogiad ehangach tîm y practis. Bydd hyn yn cyd-fynd â nifer o newidiadau sydd wedi ymwreiddio'n gadarn yn niwylliant y practis ac mae bellach yn fusnes fel arfer. 
 
Gallai enghreifftiau (nid rhestr gynhwysfawr) sy’n bodloni hunanasesiad lefel 4 gynnwys: 
Mae diogelu oedolion a phlant wedi dod yn rhan annatod o drefn arferol y practis ac mae’n rhan arferol o ofal cyfannol. Yn gallu profi hyn drwy ddogfennau asesu effaith hirdymor hyfforddiant diogelu y mae’r staff wedi'i gwblhau. Wedi gallu cadarnhau bod pob meddyg teulu wedi diweddaru eu hyfforddiant lefel 3 gyda rhywfaint o hyfforddiant o natur gyfranogol. 
Mae’r cyfarfodydd cymorth cymheiriaid diogelu lleol yn mynd yn dda, a cheir adborth rheolaidd ar gyfer llunio pynciau trafod yn y dyfodol.  Mae’r cyfranogwyr yn adrodd dro ar ôl tro mai’r lle diogel i drafod achosion anodd yw’r rhan fwyaf defnyddiol o'r cyfarfodydd.
Mae arweinydd diogelu’r practis wedi sicrhau bod y camau sy'n codi wrth drafod adroddiad adolygu ymarfer plant wedi'u cwblhau, ac mae adroddiadau pellach wedi'u defnyddio ar gyfer trafodaethau pellach a chynlluniau gweithredu.

Fel arfer, bydd gan bractis sy’n hunanasesu ar lefel 4 enghreifftiau lluosog ar gyfer y matrics hwn yn hytrach na dibynnu ar un categori o newid gyda chylchoedd lluosog. Os nad oes sicrwydd a yw'r practis yn bodloni’r maen prawf "sicrwydd sylweddol" hwn, dewiswch hunanasesiad lefel 3, ac anelu at lefel 4 pan fydd mwy o dystiolaeth i sicrhau hyn. 
  
Beth i'w ddangos i hunanasesu fel lefel 5 ar gyfer y matrics hwn? 
 
[bookmark: _Hlk161915751][bookmark: _Hlk161923845]Lefel 5: Enghraifft. Gall y Practis ddangos bod gan y Practis system fonitro effeithiol, gyda chylchoedd dysgu lluosog, A gall y Practis ddangos bod y Practis wedi trafod y dysgu gyda chymheiriaid y tu allan i'r Practis (e.e. mewn cyfarfod Cydweithredfa/Clwstwr GMC, Cydlynydd Nyrsio Gofal Sylfaenol, Asesiad Hyfforddiant Safle Practis Meddyg Teulu ac ati).

Byddai hyn yn gofyn am rywfaint o ddilysu'r gwaith yn allanol. Gallai hyn gynnwys rhannu gwaith gyda chydweithredfa/clwstwr y GMC a derbyn adborth gan aelodau, adolygiad cymheiriaid gan bractis arall, neu archwiliad gan gorff swyddogol fel AGIC neu Llais. Dylai gwaith eisoes fod wedi bodloni'r gofynion ar gyfer Lefel 4 - h.y. mwy nag un cylch dysgu – felly ni fyddai rhannu cylch dysgu heb ei ddatblygu yn cyfrif ar gyfer Lefel 5.   	 
  
Gallai enghreifftiau (nid rhestr gynhwysfawr) sy’n bodloni hunanasesiad lefel 5 gynnwys: 
Gallu dangos sicrwydd o ragoriaeth o flwyddyn i flwyddyn wrth fynd i'r afael â diogelu plant ac oedolion ledled y sefydliad, gyda sicrwydd bod y rhai ar lefel 3 wedi cynnwys cyrsiau cyfranogol wrth gynnal eu cymhwysedd. Wedi defnyddio'r grŵp diogelu i roi adborth a beirniadaeth adeiladol ar brosesau a systemau diogelu yn y practis. Mae practisau cyfagos hefyd wedi gallu elwa o'r practis yn trefnu cyflawni gwaith diogelu effeithiol.

[bookmark: _Hlk163639688]Canllawiau Cenedlaethol ac adnoddau (rhai dolennau ar gael yn Saesneg yn unig)
Diogelu Plant a Phobl Ifanc: Rolau a Chymwyseddau ar gyfer Staff Gofal Iechyd | Coleg Nyrsio Brenhinol (rcn.org.uk)
RCGP  Arfer Da Diogelu mewn Practis Cyffredinol
Cyfres DPP diogelu yn ôl y galw AaGIC https://gpcpd.heiw.wales/cy/cpdon-demand/
Grŵp cenedlaethol cymorth cymheiriaid diogelu https://leadershipportal.heiw.wales/events/f381fc33-e248-4a7e-b53a-83e6731a7e9a
Adolygiad Ymarfer Plant Logan Mwangi | Diogelu, Cwm Taf Morgannwg (cwmtafmorgannwgsafeguardingboard.co.uk)
Mae RCGP Cymru yn cynnig sesiynau hyfforddi cymorth diogelu ddwywaith y flwyddyn 
Grwpiau Cymorth Cymheiriaid Diogelu Lleol: Am gyngor pellach ar sut i gymryd rhan mewn grwpiau lleol, cysylltwch â Nicolas Webb (RCGP Cymru Wales)
Diogelu Plant ac Oedolion - Rhannu Gwybodaeth
Materion Dysgu Grŵp: Diogelu Plant ac Oedolion Agored i Niwed
Diogelu pobl sy’n agored i gael eu radicaleiddio
Llyfrgell First5: Ymgynghori â chleifion
Pecyn cymorth diogelu oedolion
Pecyn cymorth diogelu plant

 Dogfennau enghreifftiol a gyflwynwyd gan bractisau yng Nghymru 
  

PENNOD 5 – DIOGEL Er mwyn cynnal rheolaeth ar y fersiwn, peidiwch ag argraffu nac arbed yn lleol oherwydd gall y cynnwys newid. This document is available in English.

